
MINUTI

Il-Minuti tal-Laqgħa Nru. 75 li saret fis-27 ta’Frar, 2002 ġew konfermati.

  THE CHAIRMAN (Onor. Leo Brincat):  Qabel ngħaddi għall-item li għandna fuq l-aġenda nixtieq ninforma lill-Kumitat li għadni kif ġejt avviċinat minn ġurnalista tal-PBS fejn staqsieni jekk hux possibbli li jiġbdu filmat qasir fil-bidu tal-laqgħa.  Hawn xi oġġezzjonijiet għal dan?     L-Onor. Hyzler.

  ONOR.  GEORGE HYZLER (Segretarju Parlamentari):   Jien m’għandi ebda oġġezzjoni, l-unika ħaġa hi li ma xtaqtx li tibqa’ ssir b’dan il-mod, fis-sens li jekk qed isiru dawn it-talbiet forsi jkun għaqli li nirriferu din il-kwestjoni lill-House Business Committee fejn jistgħu jiddiskutuha hemm u joħorġu policy fuq  dan is-suġġett għaliex inkella se nispiċċaw li min jitlob ħames minuti qabel jiffilmja u min ma jitlobx, ma jiffilmjax - ikun hemm it-tendenza li wieħed jaqbel jew ma jaqbilx skond il-kulur ta’ l-għajnejn tal-camerman partikolari - li ma naħsibx li għandu jkun il-każ.  

Voldieri jien naħseb li għandu jkun hemm policy pre-stabbilita fuq rikjesti mill-media biex jiffilmjaw li fihom wieħed għandu jikkonsidra wkoll ir-raġunijiet għaliex fil-Kamra jsiru jew ma jsirux filmati tas-seduti għaliex fl-aħħar mill-aħħar aħna parti mill-istess istituzzjoni.   Voldieri għalkemm m’għandi ebda diffikulta` min-naħa tiegħi li jsir filmat illum, ma nixtieqx li fil-futur nibqgħu naċċettaw li jsiru filmati mingħajr pre-avviż għaliex din m’hijiex xi ħaġa  ta’ ħames minuti qabel, u mingħajr policy stabbilita fil-House Business Committee.  Qed nissuġġerixxi l-House Business Committee għaliex naħseb li huwa l-kumitat l-iktar adattat; jekk hemm xi suġġeriment differenti ma nsibx diffikulta` li nikkonsidrawh.  

  THE CHAIRMAN:   Hawn iżjed kummenti b’żieda ma’ dak li qal l-Onor.  Hyzler?  Naħseb li huwa kumment validu ħafna u filwaqt li nitlob lis-segretarja biex taqbadha mal-House Business Committee nistieden lill-cameramen sabiex jidħlu jiffilmjaw għal ftit minuti.  

Nitlob lis-segretarja taqra l-korrispondenza.  

  L-ISKRIVANA TAL-KUMITAT:  Għandna ittra mingħand il-whip ta’ l-oppożizzjoni li qed tavża li l-Onor. Joe Debono Grech se jkun qiegħed jissostitwixxi lill-Onor. Joe Cilia fil-laqgħa tal-lum u ittra oħra mill-assistant whip tan-naħa tal-gvern li qed tavża li hu stess se jissostitwixxi lill-Onor. George Pullicino fil-laqgħa tal-lum.

Barra minn hekk nista’ ngħid li għal-laqgħa  tal-lum ġew mistiedna dawn il-persuni:  Is-Sur Emanuel Ellul, Chairman Privatisation Unit;  is-Sur John Portelli, Secretary Privatisation Unit;  is-Sur Ivan Falzon, Chairmam MIMCOL; is-Sur Mario Mizzi, Chief Executive MIMCOL;  is-Sur Frank Dimech, Chairman Maltapost u s-Sur Joseph Gafa`, Financial Controller Maltapost. 

DISKUSSJONI DWAR IL-PRIVATIZZAZZJONI TAL-MALTAPOST U L-KUNTRATT TAT-TRASFERIMENT PARZJALI LIS-SOĊEJTA` TRANSEND TA’ NEW ZEALAND
  THE CHAIRMAN:   Nistgħu ngħaddu għall-business tal-lum u kont se nissuġġerixxi li nibdew bil-privatisation unit imbagħad neħduha minn hemmhekk skond kif jiddeċiedu l-membri preżenti. Hemm xi oġġezzjonijiet li nibdew b’dan il-mod?   L-Onor. Gatt.
  ONOR.  AUSTIN GATT (Ministru tal-Ġustizzja u Gvern Lokali):   Mr Chairman, naqbel li għandna nibdew l-ewwel miċ-chairman tal-privatisation unit u nimmaġina li l-aħjar mod li nimxu bih huwa li nistaqsuh jagħmel statement imbagħad jekk ikollu bżonn l-għajnuna ta’ xi ħaddieħor fl-istatement, jirregola hu.  Jiġifieri nisimgħu imbagħad nistaqsu.

 THE CHAIRMAN:  Nistieden għalhekk lis-Sur Ellul kif ukoll lill-Awditur Ġenerali jingħaqdu magħna madwar il-mejda.

Is-Sur Joseph G. Galea u s-Sur Emanuel Ellul ħadu posthom madwar il-mejda.

  THE CHAIRMAN:  L-Onor. Hyzler.

  ONOR. GEORGE HYZLER:   Mr Chairman, naqbel mija fil-mija li għandna nieħdu din il-linja; l-unika ħaġa li kont se nissuġġerixxi hi li qabel xejn jien nintroduċi l-policy mill-aspett tal-gvern f’dan is-suġġett u kif wasalna għal hawnhekk, imbagħad they take it up from there. 
  THE CHAIRMAN:    Naħseb li jkun tajjeb li l-Onor. Hyzler, anke fil-kapaċita` tiegħu ta’ segretarju parlamentari fi ħdan il-Ministeru għas-Servizzi Ekonomiċi, jagħmel ftit ta’ introduzzjoni sabiex jimmotiva anke l-policy decision li ħa l-gvern f'dan ir-rigward.  

L-Onor. Hyzler.

  ONOR. GEORGE HYZLER:  Mr Chairman, għall-ħabta ta' l-aħħar tas-sena 2000 uffiċjali tal-Maltapost avviċinaw diversi kumpanniji internazzjonali in konnessjoni mal-point of sales system li riedu jiżviluppaw.  Kienu avviċinaw madwar ħames kumpanniji internazzjonali, u bdew diskussjonijiet magħhom fuq din is-sistema.  Kif kienu qed jipproċedu b'dawn id-diskussjonijiet żviluppat l-idea li forsi jistgħu jwessgħu d-diskussjoni u jwassluha anke f'kuntest ta’ politika tal-gvern dwar privatizzazzjoni ta' din l-entita` u allura jwassluha għal diskussjoni dwar privatizzazzjoni.  Fil-fatt hekk ġara u bdew jesploraw ma' xi wħud minn dawn il-kumpanniji, għaliex mhux il-kumpanniji kollha ffittjaw fl-aġenda – li issa nispjega x'kienet – li meta mmaturat biżżejjed u raw li kien hemm biżżejjed interess, avviċinaw lill-privatisation unit biex din imbagħad tieħu over  minn hemmhekk.  

L-iskop sa dak il-mument kien li l-Maltapost ħasset il-ħtieġa li jkun hemm xi tip ta' alleanza ma' kumpannija internazzjonali li topera fil-qasam postali ta' ċerta saħħa, kumpannija postali li tista' tgħin lill-Maltapost tilħaq għanijiet li ma ħasbux li ovvjament setgħu jilħquhom waħedhom, kumpannija li setgħet tgħin lill-Maltapost tippożizzjona ruħha fir-reġjun.  Għalhekk kien importanti li wieħed iħares lejn kumpanniji kbar li għandhom ċerta reputazzjoni u ċerta saħħa, speċjalment teknoloġika.  

Il-pjan ġie sottomess lill-privatisation unit li approvah fil-prinċipju u ssottomettih lill-Kabinett, ġie approvat mill-Kabinett u d-diskussjonijiet tkomplew ma' dawn iż-żewġ kumpanniji li allura ġew shortlisted, jiġifieri l-kumpannija Transend Worldwide Ltd.  ta' New Zealand u l-Canada Post.  Il-privatisation unit appuntat a negotiating team - li l-membri tiegħu huma kollha preżenti hawnhekk - u kkonduċew in-negozjati li damu għaddejjin fuq sena.  Wara li saru d-due dilegence reports  kemm minn  Transend kif ukoll minn Canada Post żviluppat f'dik li sejjaħtilha two horse race; innegozjaw maż-żewġ kumpanniji kontestwalment, iż-żewġ kumpanniji kienu jafu li  hemm contestant ieħor u fl-aħħar ġiet magħżula l-kumpannija Transend li skond il-persuni li kienu responsabbli minn dawn  in-negozjati kienet l-iżjed waħda idonea u li setgħet toffri dak li xtaqet il-Maltapost.  

Ir-riżultat tħabbar fil-budget li  għadda fejn intqal li kien hemm agreement  - fil-prinċipju sa dak il-punt - u sussegwentement ġew iffirmati l-ftehim li għandna quddiemna llum, jiġifieri share transfer agreement  - u hawnhekk ta' min isemmi li iktar milli kien share transfer  kien increase  fix-shares  fil-Maltapost fis-sens li l-gvern ma bigħ l-ebda  share  milli diġa` kellu  imma kien hemm an increase in share capital and fresh allotment of shares u allura x-shares  li xtraw Transend li kienu 35% tal-kumpannija ħaduhom minn shares  ġodda li ħarġu - kif ukoll technical service and support agreement  jiġifieri speċi ta' management agreement  għal sentejn.  

Id-direzzjoni  li tajna, u naturalment supported mill-privatisation unit,  kienet li l-kumpannija li lesta tieħu over il-management tal-Maltapost trid turi l-commitment tagħha  permezz ta' investiment fil-kumpannija.  Aħna dehrilna li din kienet l-aħjar triq u fil-kors tad-diskussjoni jkollna opportunita` li d-diversi membri li se jitkellmu jispjegaw aħjar ir-raġunijiet għalfejn kien daqstant importanti li mhux biss ikollna sitwazzjoni ta' consultancy imma li jkollna konsulenti li jkunu f'pożizzjoni li jimplimentaw is-suġġerimenti tagħhom.  Aħna konna ffaċċjati b'sitwazzjoni fejn kien hemm diversi rapporti dwar il-Maltapost pero` ħadd ma kien f'pożizzjoni li attwalment jimplimenta dawk ir-rakkmandazzjonijiet. 

Mr Chairman, naħseb li f'dan l-istadju nista' nieqaf hawnhekk; ridt sempliċement ninkwadra x’kienet il-policy tal-gvern u kif aġixxew il-privatisation unit u t-team  appuntat minnhom.  Jekk il-Kumitat jaqbel  nistgħu issa nistiednu liċ-chairman  tal-privatistion unit sabiex jagħti x-xhieda tiegħu.  

  THE CHAIRMAN:  Nirringrazzjak.  Nistieden lis-Sur Emmanuel Ellul sabiex jagħmel l-introduzzjoni tiegħu fuq dan is-suġġett.  

  IS-SUR EMMANUEL ELLUL (Chairman, Privitisation Unit):  Mr Chairman, nixtieq ngħid li kif ippjanajt li nippreżenta l-każ kont nixtieq li jkun hawn stadji fejn indaħħal lil ħaddieħor fil-proċess biex jispjega l-partijiet tiegħu.  

Nibda biex ngħid li aħna ġejna mistednin biex nidħlu fil-proċess b'ittra fil-25 ta' Jannar tas-sena 2001 mingħand il-MIMCOL bħala part owners tal-Maltapost fejn qalulna li kienu ġew identifikati żewġ postal authorities  li kellhom interess  jidħlu għal ċertu proċess biex jixtru xi shares u anke jagħtu services agreement.   

L-ewwel ħaġa li għamilna kienet li ltqajna  mar-rappreżentanti tal-MIMCOL flimkien ma' nies mill-posta biex naraw x'kien qed isir, u meta ltqajna f'meeting  li sar jumejn jew tliet ijiem wara li rċevejna l-ittra  fejn kellna l-istorja kollha, il-posta kienet diġa` bdiet tagħmel kuntatti ma' numru ta' aġenziji oħra li setgħu jagħtuha servizzi u equipment  u ġie spjegat lilna l-policies li ridna nimxu bihom.  Meta ngħid il-policies  li ridna nimxu bihom primarjament il-ħtieġa kienet li nsibu strategic partner li jkun jista' jgħinna mhux sempliċement biex insiru iktar effiċjenti fuq il-lokal imma biex niżviluppaw il-posta  u nġibu lejn Malta xogħol ieħor.  L-idea kienet li nużaw lil Malta bħala hub - l-idea tiegħi kienet li ngħid liċ-chairman tal-Maltapost biex jispjega dawn l-affarijiet;  konvint li iktar 'il quddiem se jkollu ċans jagħmel dan – u meta ġie spjegat fid-dettall, aħna, bħala privatisation unit,  għednilhom li lesti li nidħlu fil-proċess pero` l-ewwel ridna ngħidu lill-Ministru tal-Finanzi li konna qed niġu nistiedna nidħlu fil-proċess.  

Fil-fatt fit-2 ta' Frar, jien għamilt meeting mal-Ministru  John Dalli fejn spjegajtlu dak li kien sar, fejn konna wasalna u għedtlu wkoll li aħna konna kuntenti b'dak li ġie spjegat lilna.  Spjegajt ukoll il-background tal-white paper li kien ħareġ il-gvern fl-1999 fuq il-privatisation u għaliex aħna stajna nkomplu dan il-proċess mingħajr ma nkunu qegħdin nonqsu minn dak kollu li tgħid il-white paper.  

L-ewwelnett ta’ min jgħid li l-privatisations m’humiex kollha bħal xulxin; għandek privatisations ta’ dimensjoni, għandek privatisations li jirrikjedu ċerti proċeduri, u għandek privatisations li jirrikjedu proċeduri oħra.  F’dan il-każ aħna identifikajna li kien possibbli li nidħlu fi sħubija strateġika bl-iskop li nakkwistaw teknoloġiji u valuri ġodda għall-entitajiet li huma kandidati għal privatizzazzjoni mingħajr ma noqogħdu nagħmlu the normal public call for interest għax dan qiegħed speċifikat f’paġna 2 tal-privatisation white paper.  Imbagħad rajna li fl-eżerċizzju se jkun hemm kompetizzjoni, jiġifieri ma konniex se niddijljaw ma’ kumpannija waħda imma ma’ tnejn u mill-informazzjoni li kellna dawn kienu tnejn mill-iktar magħrufa fid-dinja għas-servizzi postali u għas-servizzi ta’ management fuq posta.  Għalhekk iddeċidejna li nistgħu nidħlu għal dan il-proċess. Wara li jien spjegajt dan lill-Ministru, il-Ministru tani l-approval tiegħu biex nidħol ħalli naraw li dan il-proċess jimxi ’l quddiem b’ċerti regoli u ordni.   

Malli dħalna l-ewwel m’għamilna kien li ktibna dirett lill-kumpanniji nvoluti li kienu l-Canada Post u t-Transend biex nistabbilixxu kuntatt magħhom.  Stedinnihom jiġu Malta biex l-ewwelnett nispjegawlhom preċiż lejn xiex konna qegħdin inħarsu u naraw ukoll x’jisgħu joffru.  Sa dak il-mumnet kien hemm komunikazzjonijiet bejn il-posta u dawn il-kumpanniji u ġie mogħti lilna ħafna materjal u konna nafu l-potenzjal u l-possibbilitajiet tagħhom, pero` ovvjament wieħed ikun irid jistabbilixxi kuntatt b’mod iktar dirett. 

Mr Chairman, issa hawnhekk bil-permess tiegħek nixtieq nispjega dak li għamilna pass pass.   Meta aċċettajna li nidħlu f’dan il-proċess, ktibna sabiex inġibu l-agreement tal-gvern, jiġifieri tal-Kabinett, ħaġa importanti li rridu nagħmlu fuq kull privatizzazzjoni.  Lejn l-aħħar ta’ Frar konna ktibna lill-Ministru tal-Finanzi u għednilu li xtaqna li jkollna l-awtorita` biex inkunu nistgħu nidħlu fin-negozjati ma’ dawn iż-żewġ kumpanniji u l-Kabinett kien ta l-approvazzjoni tiegħu biex aħna nkunu nistgħu nidħlu għal dan l-eżerċizzju.   

Fil-5 ta’ Frar ktibna lill-Canada Post - se neħodhom waħda waħda, jiġifieri se nibda bil-Canada Post imbagħad niġi għat-Transend -   fejn stedinnihom jiġu Malta u fil-fatt fid-9 ta’ Frar kienet ġiet Malta delegazzjoni mill-Canada u bħala korteżija konna bdejna b’meeting li kien ġie chaired mill-Onor. Josef Bonnici u li kien hemm jattendi għalih ukoll l-Onor. Hyzler.  F’dan il-meeting konna preżenti r-rappreżentanti tal-privatisation unit, rappreżentanti tal-MIMCOL u rappreżentanti tal-Maltapost.  

Dan kien meeting ta’ siegħa kollox fejn spjegajna x’kienu l-aims tagħna u x’ridna nagħmlu u nsistejna ħafna li ma konniex interessati in a management contract biss imma ridna li min se jkun il-partner tagħna jkollu commitment magħna mhux sempliċement biex aħna nixtru s-servizzi tiegħu.  Spjegajna l-idea ta’ hub, kif ridna nżidu l-effiċjenza tal-Maltapost u nkabbru x-xogħol tagħha.  Huma min-naħa l-oħra spjegawlna l-esperjenzi li kellhom f’postijiet oħra u x’kienu qegħdin jagħmlu f’postijiet oħra u wara dak il-meeting morna l-MIMCOL  u għamilna meeting il-ġurnata kollha.  

Dan il-meeting konna preżenti għalih rappreżentanti tal-privatisation unit, rappreżentanti tal-Maltapost u rappreżentanti tal-MIMCOL.  Dan ovvjament għax jekk jien l-ewwel wieħed ngħid li nifhem fis-servizzi tal-posta naħseb li nkun qed ngħid gidba faħxija; nifhem ftit bħal kull individwu ieħor, pero` m’iniex professjonali.  Meta nibdew nitkellmu fuq ċerti servizzi u makkinarju li għandna bżonn, ovvjament irid ikollna l-għajnuna tan-nies li qegħdin f’dak il-mistier u allura kellna magħna ċ-chairman u ċ-chief financial officer tal-Maltapost.  

Meta spjegajna preċiż xi rridu u huma spjegawlna fejn jistgħu jaslu, ftehemna li nagħmlu memorandum of understanding għax waħda mill-affarijiet li ġiet identifikata kienet li biex huma jkunu jistgħu jagħmlu assessment preċiż ta’ x’jistgħu jagħmlu biex jgħinuna u jekk ikunux lesti li jinvestu jew le, riedu jagħmlu a due diligence report  u għalhekk riedu jibagħtu team ta’ nies hawn Malta li jidħlu fil-Maltapost u jagħmlu l-istudju.   

Biex nagħmlu dan ovvjament kellna bżonn nagħmlu agreement.  Għalhekk għamilna a memorandum of understanding magħhom li fost affarijiet oħra kien jgħid x’konna qed nistennew minnhom aħna, x’qed jistennew huma min-naħa tal-management tal-Maltapost - għax biex dan ikun jista’ jsir dan fi żmien raġjonevolment qasir u b’effiċjenza jrid ikun hemm il-kooperazzjoni tal-management li jagħmel l-informazzjoni available  u jagħtihom il-kooperazzjoni tiegħu u jduru l-branches  - u ovvjament li jkun hemm ukoll agreement fuq segretezza li dak li qed jaraw ma jistgħux jikxfuh u l-istess ħaġa mi-naħa tagħna, jiġifieri li dak li jgħidulna huma ma nużawhx biex nagħtuh lil ħaddieħor.  

Meta għamilna dan ftehemna li kellu jintbagħat kwestjonarju lill-Maltapost ħalli dawn ikollhom idea sew ta’ x’jeżisti hemmhekk.  Il-Maltapost irrispondew għal dik il-questionnaire, imbagħad ġie stabbilit li dawn jiġu biex jagħmlu d-due diligence f’April.   Fil-fatt kienu ġew xi tlieta jew erba’ min-nies hawn Malta u damu madwar ħames ġimgħat. Dawn kienu ntrabtu magħna li jissottomettulna rapport fuq l-operat tal-Maltpost, x’jista’ jsir kemm mil-lat lokali u x’potenzjal jaraw u kif jistgħu huma jgħinuna biex aħna nkunu nistgħu nidħlu f’agreement magħhom.  

Mr Chairman, għalissa se nkompli fuq il-Canada Post u nasal sa ċertu punt, imbagħad indur għat-Transend għaliex fil-fatt dan li għamilna ma’ dawn, għamilnih mat-Transend. Punt importanti li rrid insemmi huwa li aħna għamilnieha ċara li ma konniex qed niddijljaw ma’ kumpannija waħda; għednilhom mill-ewwel li barra li qed nitkellmu magħhom u barra li dan ix-xogħol kienu se jagħmluh huma, kien hemm kumpannija oħra li kienet se tagħmel l-istess ħaġa għaliex aħna ridna nagħmluha ċara li kien hemm element kompetittiv fl-istorja mhux xi kumpannija taħseb li hija l-magħżula.   Għalkemm ma ħadux pjaċir, huma aċċettaw li this was the process kif kien se jiġi mmexxi l-ftehim.   

F’Ġunju bagħtulna r-rapport tagħhom, liema rapport semmewh “Modernisation Study to Enhance the Competitiveness of the Postal Service in Malta” imbagħad aħna stedinnihom biex inkunu nistgħu niddiskutuh.   Fil-fatt huma ġew Malta f’Lulju, iddiskutejna r-rapport mill-bidu sa l-aħħar u ħaġa li ma kellniex fir-rapport kienet, u kien hemm ir-raġunijiet għaliex, il-business plan.   Meta staqsejna għalfejn ma kienx hemm business plan huma qalulna li dak jagħtuhulna later on.   Aħna tkellimna magħhom, rajna x’jistgħu joffru u għednilhom li rridu rapport ieħor fejn huma jagħtuna l-business plan biex aħna nkunu nistgħu nieħdu d-deċiżjoni dwar jekk inkomplux magħhom jew le.  Fil-fatt dan il-business plan u rapport ieħor miegħu kienu ntbagħtu lilna f’Awissu.  

Mat-Transend għamilna kważi l-istess ħaġa; konna ktibnilhom meta ktibna lill-Canada Post, imbagħad għamilna meeting magħhom fis-26 ta’ Frar.   Bħala kortesija konna ħadnihom ukoll għand l-Onor. George Hyzler fejn għamilna meeting qasir u ġie spjegat x’ridna aħna u x’jistgħu joffru huma.  Imbagħad komplejna b’meetings ta’ jumejn sħaħ mat-Transend li fihom tkellimna fid-dettall dwar dak kollu li ridna aħna, x’setgħu joffru huma u fejn diġa` kienu qed jagħtu s-servizzi.  Wara dawn il-meetings wasalna biex nagħmlu a memorandum of understanding magħhom biex dawn ikunu jistgħu jagħmlu a due diligence fuq il-Maltapost kif għamlu l-Canada Post.  

Lil dawn ukoll informajniehom li ma kenux waħedhom imma li kellna kumpannija oħra li fil-fatt kienet qed tagħmel l-istess ħaġa u għalhekk dik kienet xi ħaġa kompetittiva fejn aħna mhux sempliċement ridna naraw x’se joffru huma imma konna se nikkomparawhom ma’ ħaddieħor.   

It-Transend bagħtu t-team tagħhom hawn Malta f’Mejju wara li kienu bagħtu żewġ questionnaires biex jimtlew mill-Maltapost u ġew mibgħuta lilhom lura. Jiġifieri huma diġa` kellhom ħafna informazzjoni fuq il-Maltapost.   Dawn spiċċaw id-due diligence tagħhom lejn l-aħħar ta’ Mejju u fl-aħħar ta’ Ġunju bagħtulna tliet rapporti; wieħed kien jismu “Maltapost Plc. Technical Papers”, l-ieħor kien jismu  “Maltapost Due Diligence Assessment Initial Findings for Discussion” u ieħor “Draft Outline of Business Plan”.  Jiġifieri dawn, kuntrarju għall-Canada Post,  bagħtulna l-business plan mal-ewwel. 

Wara li rċevejna dawn ir-rapporti ktibnilhom u stedinnihom biex jiġu hawnhekk ħalli nkunu nistgħu nitkellmu u niddiskutu dawn ir-rapporti.  Fil-fatt iltqajna fl-24 ta’ Awissu fejn iddiskutejna l-proposti tagħhom u ddeċidejna li nagħmlu a memorandum of understanding magħhom li ma jkun jorbot lil ħadd kompletament għaliex konna għadna rridu naraw ukoll il-proposti tal-Canada post, pero` biex huma setgħu jkomplu għaddejjin jaħdmu riedu li jkollhom xi forma ta’ agreement.

Wara li kellna r-rapporti taż-żewġ kumpanniji f’idejna, f’laqgħat li kellna bejnietna l-privatisation unit, il-MIMCOL u l-Maltapost qabbilnihom u identifikajna li l-proposta tat-Transend kienet superjuri għal dik tal-Canada Post.  U kienet superjuri, kemm bħala proposta teknika kif ukoll minħabba l-fatt li aħna ridna nixtru equipment u servizzi mingħandhom u t-tnejn riedu jħallsuna in kind, li nbigħulhom shares  u ma jagħtuniex cash tagħhom.  Aħna għednilhom li this was not on u konna għamilnihielhom ċara li minn min jiġi aħna ridna commitment.  Aħna konna nafu x’servizzi kellna bżonn; modernizzazzjoni u equipment mill-iktar modern, pero` ridna li mal-commitment ikun hemm ukoll commitment finanzjarju li joħorġu xi flus mhux ma jagħtuna xejn.  U hawnhekk kienet, biex ngħid hekk id-differenza taqta’ bejn kumpannija u oħra, fejn waħda offriet li toħroġ flus cash u parti oħra teħodha in kind u l-kumpannija l-oħra ma aċċettatx.  

U hawnhekk niftaħ parentesi u ngħid li meta later on wasalna biex niddeċiedu li ninnegozjaw ma’ kumpannija waħda - sintendi lill-kumpanniji m’għednilhomx li se naqtgħu lil xi ħadd mid-diskussjoni; iffokajna fuq kumpannija waħda pero` lill-oħrajn ħallejnihom dejjem hemmhekk bħala riżerva u biex ma jkun hemm l-ebda ċans li xi ħadd jaħseb li qiegħed jinnegozja waħdu magħna - irċevejna ittra mill-Canada Post - jidhirli li kien fil-bidu ta’ Jannar ta’ din is-sena - fejn qalulna li kienu lesti li jikkonsidraw li jagħtuna cash imma mhux joħorġu cash; ma jingħatawx id-dividends fuq il-profitti li tagħmel il-Maltapost.  Għalina dan xorta ma kienx attraenti biżżejjed  daqs il-fatt li xi ħadd se jiġi u jagħtina Lm0.5 miljun  cash.  Irrid hawnhekk nagħmilha ċara li l-cash  kollu mar  biex iżid il-kapital tal-Maltapost.  

Malli at one stage issemmiet it-Transend – jidhirli fi żmien il-budget – l-Onor. Debono Grech kien qajjem punt  fuq il-kwestjoni li dawn kellhom fis-South Africa.   Ovvjament aħna konna diġa` għamilna due diligence  u kellna rapporti u konna nafu li qegħdin jaħdmu f’madwar 40 pajjiż ieħor, pero` ddeċidejna li nagħmlu iktar due diligence  fuqhom, insibu iktar fuqhom u naraw x'kien ġara u jekk kienx il-każ li nibqgħu għaddejjin magħhom  jew inkella kienx hemm affarijiet li kienu serji biżżejjed  li kellna nieqfu bil-proċess magħhom.  Fil-fatt għamilna studju fuqhom u ġibna credit rating  u kulma tista' timmaġina għamilnih biex inkunu ċerti li konna qed niddijljaw ma' xi ħadd li huwa serju u ta' l-affari tiegħu.  

Mr Chairman, forsi xi ħaġa li m’għedtx, u tajjeb li ngħidha, hija li ż-żewġ kumpanniji li konna qed niddijljaw magħhom, għad li huma privati, the ultimate owners  tagħhom huma l-gvernijiet, wieħed il-Gvern tal-Kanada u l-ieħor il-Gvern ta' New Zealand.  Barra minn hekk aħna ma konna qed niddijljaw through l-ebda intermedjarju imma konna qed niddijljaw dirett magħhom.

Ovvjament in-negozjati li għamilna ħadu ftit fit-tul, bdejna ninnegozjaw f'Novembru u bqajna sejrin sa Jannar.  Irrid hawnhekk nagħmilha ċara li l-funzjoni tal-privatisation unit  hija waħda advisory u m'għandna l-ebda power  li nieħdu d-deċiżjonijiet.   Issa fil-proċess ikunu nqalgħu  affarijiet li dwarhom aħna mmorru u niddiskutu – fil-każ tiegħi mal-Ministru tal-Finanzi - u naraw jekk il-gvern ikunx lest li jaċċetta ċerti affarijiet.  Waqt in-negozjati l-ħin kollu – u mhux fuq din  il-privatisation  biss imma fuq oħrajn ukoll – konna nagħmluha ċara li għalkemm konna nkunu qed naqblu dwar xi affarijiet, seta’ jagħti l-każ li meta mmorru għand il-gvern dan jgħidilna “Thank you very much imma dan il-punt ma naqbilx miegħu”.  

Meta mbagħad wasalna għal dak li jidhrilna li kien aċċettabbli, għamilna memorandum lill-Ministru tal-Finanzi biex hu jġib l-approval  tal-Kabinett  sabiex dan l-agreement ikun jista’ jiġi ffirmat.  Il-Kabinett kien ta l-awtorizzazzjoni tiegħu lejn l-aħħar ta' Jannar u l-agreement  kien ġie ffirmat xi jumejn wara.   Ħaġa li ridt insemmi hija li meta ġejna biex nagħmlu n-negozjati għall-ħabta ta' Ottubru, waħda mill-iktar affarijiet kontenzjużi kienet il-valur tax-shares. Ovvjament aħna tlabna lill-MIMCOL jagħmlulna l-valuation tax-shares ħalli nkunu nistgħu niggwidaw ruħna fuq x'nistgħu raġonevolment nitolbu għalihom.  Hawnhekk nippreferi li fuq it-teknikalitajiet tal-valuation jitkellem is-Sur Mario Mizzi tal-MIMCOL.  

Jekk niftakar tajjeb il-valuation kienet minn 88c għal 95c u wara ħafna negozjati rnexxielna nbigħu x-shares bil-Lm1.25.  Hawnhekk wieħed jista' jifhem għaliex in-negozjati kienu twal għaliex bħalma aħna qabbadna lill-MIMCOL biex jagħmlulna l-valuation ovvjament it-Transend min-naħa tagħhom qabbdu professional accountants  biex jagħmlulhom il-valuation  tagħhom.  Aħna naturalment ippruvajna nieħdu ħafna iktar, jiġifieri n-negozjati  bdejnihom minn ħafna iktar ‘il fuq imma ovvjament ma konniex qed niddijljaw ma' xi ħadd li ma kienx jaf x'qed jagħmel jew ma kienx jaf x'se jixtri.  Fl-aħħar ta' Jannar imbagħad ġie ffirmat l-agreement u sussegwentement tħabbar li sar il-bejgħ ta' 35% mill-Maltapost lit-Transend.  Kemm l-agreement tas-sale of shares  kif ukoll it-technical services agreement  ġew impoġġija fuq il-Mejda tal-Kamra.  

Mr Chairman, naħseb li fil-proċess kollu kien hemm trasparenza sħiħa, fis-sens li l-ħin kollu kien hemm a competitive edge; ħadd ma kien jaf li aħna konna qed niddijljaw ma' kumpannija waħda.  U fil-fatt ma konniex qed niddijljaw ma' kumpannija waħda; at one stage  wasalna f'impass u erġajna bgħatna għall-Canada Post u nimmaġina li dan kellu effett fuq in-negozjati għaliex imbagħad wasalna fejn ridna mat-Transend. Dak fil-fatt huwa l-istatement li xtaqt nagħmel.  

  THE CHAIRMAN:  Nirringrazzjak.  Qabel niftaħ id-diskussjoni xtaqt nagħmel rimarka żgħira.  Jekk  segwejt tajjeb dak li qal is-Sur Ellul joħorġu żewġ affarijiet ċari; l-ewwelnett li x-shortlisting  saret mill-MIMCOL u mhux mill-privatisation unit u t-tieni nett, iżjed u iżjed fid-dawl ta' dak li qal l-Onor. Debono Grech fil-Parlament, dak li sar, jiġifieri li eventwalment kien hemm il-kuntratt u kollox, sar knowingly ta’ dak li seta’ ġara fis-South Africa.  Jiġifieri ma jistax iqum l-argument li l-privatisation unit u l-MIMCOL  kienu unaware ta’ dan kollu għax anke jekk saru jafu minn sorsi oħra, permezz ta’ l-intervent li sar mill-Onor. Debono Grech ġew alerted fuqhom.  

Irrid ngħid hawnhekk li n-New Zealand Post li hija l-parent company tat-Transend, ilha tiġi nvestigata mill-Finance and Expenditure Select Committee tal-Parlament ta’ New Zealand minn Novembru li għadda talli allegatament qarqet fit-tagħrif li tat dwar l-operazzjonijiet tagħha fis-South Africa.  Il-ġimgħa l-oħra n-New Zealand Post irriżultat li kienet l-ewwel intrapriża ta’ l-Istat  jew dipartiment governattiv fi New Zealand li skond  l-Ispeaker tal-Parlament ta’ dak il-pajjiż kellha tiġi riferuta lill-Kumitat tal-Privileġġi tal-Parlament taħt l-akkuża li żvijjat lill-Parlament ta’ New Zealand.  Dwar dan għandi żwġ artikli li ġew lifted mill-internet u se nqegħedhom fuq il-mejda tal-Kumitat għall-benefiċċju tal-Membri.

Issa jien nixtieq inkun naf jekk il-privatisation unit, fid-dawl ta’ l-investigazzjonjiet li għamlet u fid-dawl ta’ l-iżviluppi li baqgħu għaddejjin fl-aħħar erba’ xhur, ħassithiex komda - issa qed nitkellem ‘il hinn mill-credit ratings - mill-aspett ta’ integrita` u etika li tikkonkludi transazzjoni simili ma’ kumpannija li kien hemm dawn l-allegazzjonijiet dwarha.  

  IS-SUR EMMANUEL ELLUL:  Mr Chairman, rigward l-ewwel punt tax-short listing nista’ ngħid li ż-żewġ kumpanniji li nneggozjajna magħhom kienu ġew identifikati mill-Maltapost u mhux mill-MIMCOL – iktar  ‘il quddiem iċ-chairman tal-Maltapost jispjega x’kien sar - u hemm raġunijiet għaliex ġew identifikati dawk it-tnejn.  Huwa veru li ġew identifikati dawk, pero` aħna konna sodisfatti li dak li sar kien sar tajjeb u jien ħassejtni komdu li naċċetta li m’għandix għalfejn noqgħod immur u nerġa’ niftaħ li nagħmel expression of interest ...  

  THE CHAIRMAN:  Imma l-punt tiegħi ma kienx dan; il-punt tiegħi kien minn min saret ix-short listing.  M’iniex qed nistaqsi jekk kontux sodisfatti jew le bl-għażla; li xtaqt niddetermina hu li x-short listing ma saritx mill-privatisation unit innifisha imma saret, għar-raġunijiet li semmejt int, mill-Maltapost flimkien mal-MIMCOL.  

  IS-SUR EMMANUEL ELLUL:  U meta rajna x’sar - u li issa se jiġi spjegat lil dan il-Kumitat - konna sodisfatti li dak li sar kien tajjeb u stajna nimxu fuqu.  

Rigward il-kwestjoni tan-New Zealand Post, meta kien qam id-dubju fuqhom u għamilna due diligence u dħalna iktar fid-dettall, konna sodisfatti li konna qegħdin niddijljaw ma’ xi ħadd li l-World Bank, indipendentement minn kulħadd, kienu ħarġu rapport favorevoli ħafna fuq ix-xogħol ta’ konsulenza li kienu qegħdin jagħmlu f’post offices oħra madwar id-dinja.  Kieku aħna kellna l-iċken dubju li dak li konna qed nagħmlu ma konniex qed nagħmluh ma’ xi ħadd serju u li se jonora dak li qed jagħmel, nista’ nassigurak li konna nieqfu, pero` mir-riċerki li għamilna konna sodisfatti li qegħdin niddijljaw ma’ xi ħadd li hu serju.  

Issa  biex inkun onest irrid nammetti li x’ġara preċiż f’dan il-punt partikolari li semmejt int ma nafx, imma l-fatt li qed jingħad li l-Parlament ta’ New Zealand ġie misled - dejjem qed noqgħod fuq li qed tgħid int għax jien dak id-dokument ma rajtux - …  Jien nippreferi jekk jitkellmu in-nies tal-MIMCOL  dwar dan għaliex huma għandhom id-due diligence.  

  ONOR. CHARLES MANGION:  Sur Ellul,  jekk fhimtek sew inti qed tgħid li l-Maltapost preżentatkom b’short list ta’ żewġ kumpanniji.  Meta l-privatisation unit eżaminat il-proċess kif il-Maltapost waslet għal din ix-short list, wasaltu għall-konklużjoni li l-proċess kollu kien in line ma’ dak li kien ġie propost fil-white paper?  

  IS-SUR EMMANUEL ELLUL:  Meta ltqajna u rajna x’ġara sibna li l-proċess kif ġie mħaddem mill-Maltapost kien sodisfaċenti.  Dawn għamlu kuntatti u kellmu numru ta’ postal authorities oħra pero` l-postal offices l-oħra li tkellmu magħhom  ma kenux interessati li jixtru shares u aħna ma ridniex li jiġi xi ħadd li sempliċement irid ibigħilna s-servizzi tiegħu.  Fil-fatt jidhirli li kienu dawn iż-żewġ kumpanniji biss – hawnhekk qed nitkellem subject to correction għaliex qed nitkellem mill-memorja - li wrew li kienu interessati li jixtru shares  u jkollhom commitment.  

Aħna konna sodisfatti li kien hemm numru ta’ postal authorities jew kumpanniji postali li tkellmu magħhom u konna sodisfatti wkoll li dawn it-tnejn kienu ż-żewġ kumpanniji idonei, l-ewwelnett għaliex riedu jikkommettu ruħhom li jkollhom stake hawnhekk u t-tieni nett għal dak li ridna aħna biex hawnhekk inkunu nistgħu nibnu hub biex inkunu nistgħu nagħtu servizzi anke f’pajjiżi oħra madwarna.  Ovvjament l-ispjegi iktar dettaljati jagħtuhom il-Maltapost, pero` jien min-naħa tiegħi nista’ ngħid li kont sodisfatt li l-proċess li sar s’hemmhekk kien wieħed tajjeb u li ż-żewġ kumpanniji li ġew identifikati kienu kumpanniji li setgħu jagħtuna dak li ridna naslu għalih.  

  THE CHAIRMAN:  Hawn aktar mistoqsijiet għas-Sur Ellul?  Nistiednu issa lis-Sur Mizzi jingħaqad magħna.  

  ONOR. GEORGE HYZLER:  Mr Chairman, jekk tippermettili forsi nistgħu nistiednu wkoll liċ-chairman tal-Maltapost peress li kronoloġikament il-Maltapost kienu li pprovokaw l-ewwel diskussjonijiet.  Jekk il-Kumitat jaqbel nistgħu nsejħu kemm iċ-chairman tal-Maltapost kif ukoll is-Sur Mizzi, li barra li huwa ċ-chairman tal-MIMCOL huwa wkoll id-deputy chairman tal-Maltapost.

  THE CHAIRMAN:  Nitlob lil dawn iż-żewġ uffiċjali jingħaqdu magħna madwar il-mejda.

Is-Sur Mario Mizzi u s-Sur Frank Dimech ħadu posthom madwar il-Mejda.

  ONOR. GEORGE HYZLER:  Peress li din hija l-ewwel laqgħa tal-kumitat u għandi nifhem li jista’ jkun hawn seduti oħra, forsi ta’ min wieħed jispiċċa jagħti l-istampa kollha u jekk hawn qbil forsi ċ-chairman tal-Maltapost jispjega fil-qosor il-kuntatti inizjali kif waslu għal għand il-privitisation unit, imbagħad is-Sur Mizzi jkun jista’ jispjega aħjar skond ma ssuġġerixxa ċ-chairman tal-privatisation unit dwar ix​-share valuation u anke dwar il-kwesjtoni tal-credibility rating tat-Transend. 

  THE CHAIRMAN:   Is-Sur Dimech.

  IS-SUR FRANK DIMECH (Chairman, Maltapost):   Mr Chairman, nixtieq nibda billi nirriferi għall-istrateġija li kellha l-Maltapost f’dan il-każ u għaliex waslet għal fejn waslet.   L-istrateġija tagħna dejjem kienet li nsibu kumpannija postali internazzjonali li tkun tista’ tgħinna nespandu fir-reġjun u anke ndaħħlu prodotti u servizzi ġodda bħalma huma financial services, commercial communications u e-commerce li jinkludi e-billing, hybrid mails and post banking.    Ir-raġuni wara din l-istrateġija kienet li aħna ma ridniex konsulent jew investitur, pero` xtaqna li jkollna lil xi ħadd li jkun it-tnejn u jpoġġi flusu fuq il-mejda biex ikun jista’ jaċċertana li minn dan li se nagħmlu jkollna suċċess  għaliex jekk ifalli allura jkun qed ifalli hu wkoll.   Issa kif jaf kulħadd, il-Maltapost għaddiet minn perijodi diffiċli,  bordijiet differenti għamlu …

  ONOR. GEORGE HYZLER:   “Ifalli” fis-sens ta’ “fails”.

  IS-SUR FRANK DIMECH:   Naturalment, ifalli mhux finanzjarjament imma fit-targets li jkollu.  

Irrid ngħid li amministrazzjonijiet qabel kollha ġabu konsulenti at a high cost, kollha kellhom prodott tajjeb, pero` finalment jibqa’ l-fatt li għal xi raġuni jew oħra, wara li ħallasna l-flejjes, ir-riżultati ma ġewx u allura l-Maltapost bilfors riedet lil xi ħadd li jagħmel it-tnejn biex jaċċertana mis-suċċess.  Jien ngħid li l-istrateġija li bdejna biha llum kważi saret realta` u naħseb li kemm il-board of directors kif ukoll il-management, l-employees u l-unions għandhom il-piż li jaċċertaw li din is-sistema taħdem.  Issa ħalli nispjega kif kienet is-sequence of events.

Aħna ridna a counter automated system - li hija sistema costly pero` li madwarha tinbena l-proċess tal-posta biex timmodernizza l-proċessi kollha - u għalhekk għamilna shortlisting ta’ ħames kumpanniji minn ħafna iktar.  Biex nagħmlu dan kellna konsulent li kien qed jgħinna għaliex aħna teknikament ma konniex abbli nagħżlu aħna.  Dawn il-kumpanniji kienu:  In-New Zealand Post, il-Canada Post, is-Swiss Post,  l-Asher Group u l-BSI.   Meta dawn għamlulna l-preżentazzjoni u rajna x’sistemi jistgħu joffrulna, bħala management ħadna l-inizjattiva - minħabba li s-sistema hija parti tant integrali għal dak li konna qegħdin nagħmlu – li nistaqsu jekk wieħed minnhom kienx jixtieq jidħol magħna bħala strategic partner.   Mill-ħames kumpanniji li kien hemm,  tnejn -  l-Asher Group u l-BSI -  ma kenux awtoritajiet postali imma kienu aġenti, is-Swiss Post ma wrewx interess u baqa’ l-Canada Post u t-Transend li t-tnejn urew interess serju.  F’dak l-istadju l-obbligu tagħna kien li ninformaw lill-MIMCOL li huma x-shareholders tagħna biex huma jikkomunikaw mal-privatisation unit u jekk il-proċess ikun adegwat u aċċettabbli jkun jista’ jitkompla minn hemmhekk.  

Mr Chairman, dan huwa kif sar il-proċess sal-mument tal-ħruġ tat-tender.

  THE CHAIRMAN:  Nirringrazzjak.  L-Onor. Mangion.

  ONOR. CHARLES MANGION:  Il-kumpanniji li oriġinarjament urew interess, għamlu dan tramite an international tender jew inkella identifikajtuhom intom u kkuntattjajtuhom?

  IS-SUR FRANK DIMECH:  Meta ridna nsibu sistemi għall-counter automated system aħna morna fil-fieri u dorna kull wieħed li kien qed joffri dawn it-tip ta’ sistemi.  Minn hemmhekk aħna għażilna numru ta’ kumpanniji li jissodisfaw ….

  ONOR. CHARLES MANGION:  Sur Dimech, int fil-bidu għedt li l-Maltapost marret bi strateġija for a strategic partner.  Jiġifieri l-ewwel kien hemm il-point of sales li intom ridtu tixtru dan is-servizz?  

  IS-SUR FRANK DIMECH MIZZI:   Iva, il-point of sales kien l-ewwel.

  ONOR. CHARLES MANGION:    Jiġifieri oriġinarjament mortu għal hekk intom mhux for a strategic partner.

  IS-SUR FRANK DIMECH MIZZI:   Pero` f’moħħna dejjem kellna li rridu naslu għal strategic partnership.  Issa meta aħna morna f’din il-fiera u għedna xi rridu, rajna liema sistemi kienu jissodisfaw in-neċessitajiet tal-posta u dawn bdew jibagħtulna l-offerti.  Meta aħna ftaħna l-offerti kollha u rajna liema sistemi huma adattati għalina we shortlisted ħamsa. Dawk il-ħamsa kienu qed jiġu jippreżentaw lili, lill-management u l-bord x’toffri s-sistema tagħhom.  Allura min-naħa tagħna waqt dak il-proċess ħadna l-opportunita` nistaqsu jekk kienx hemm xi ħadd minnhom interessat li jkun strategic partner.  Hekk ġraw l-affarijiet.  

  ONOR. CHARLES MANGION:   Jiġifieri jibqa’ l-fatt li intom mortu b’għan u wara li ġew offerti mingħand l-oħrajn piu` o meno biddiltu t​-terms of reference ta’ dak li xtaqtu.  Jiġifieri wrejtu interess ulterjuri.

   IS-SUR FRANK DIMECH:   Rajna opportunita`, ħadnieha  imbagħad irriferejnieha lill-MIMCOL biex huma jgħadduha lill-privatisation unit.

  THE CHAIRMAN:  Nirringrazzjak.   Nistiednu issa lis-Sur Mizzi.

  IS-SUR MARIO MIZZI (Chief Executive, MIMCOL):   Mr Chairman, is-Sur Ellul semma li l-MIMCOL ġiet inkarigata tagħmel żewġ affarijiet prinċipalment; ix-share valuation u l-indaġni fuq il-background kemm tal-Canada Post  kif ukoll tat-Transend.  Nikkonferma li aħna għamilna dan l-eżerċizzju fuq it-tnejn.  Ta’ min jgħid li aħna la morna New Zealand u lanqas il-Canada biex nagħmlu l-audit fuqhom, pero` wżajna sorsi ta’ informazzjoni li wieħed isib fuq l-internet; is-Sur Ellul semma wkoll xi rapporti tal-World Bank.  Użajna wkoll the standard routine li wieħed jagħmel biex jiċċekkja l-financial strength tagħhom u wżajna Standard and Poor’s ratings.   Bażikament li għamilna fl-enquiry - ħalli ma nsejħilhiex due diligence – kien li qgħadna attenti li nissodisfaw ruħna f’ħames aspetti li fl-opinjoni tagħna riedu jkunu kumplimentari għall-iskop aħħari li l-gvern ried jottjeni minn dan is-successful selected proponent, għaliex at that point kienu għadhom tnejn u ma kellniex preferenzi.  

Bażikament minn jintagħżel kellu jkollu l-capability, l-iskill u l-esperjenza li jottjeni dak li fl-aħħar mill-aħħar ridna nottjenu, li biss jagħti konsulenza imma jagħtiha b’mod hands on u jgħin ukoll fil-growth prospects  tal-kumpannija. Meta qed nitkellmu fuq growth hawnhekk qed nitkellmu f'termini ta' multi-development, jiġifieri li jiftħilna s-suq –  is-Sur Ellul semma  r-regionalisation  u l-hubbing concept tal-postal system – biex nespandu s-servizzi postali li nagħtu.  Ta' min jgħid li sal-lum il-core business  tal-posta kien in the domestic mail,  jiġifieri li nwasslu ittri minn Malta għal Malta jew ittri li jiġu minn barra għal Malta u vice versa imma llum il-ġurnata l-mod kif il-postal administrations qed jiżviluppaw imur oltre  minn hekk.  

Biex nassiguraw is-suċċess b'dan il-mod ridna l-ewwelnett naraw li lil min nagħżlu jkun għadda mill-istess proċess hu, jiġifieri kien kapaċi jirriforma lilu nnifsu.  Issa hawnhekk ta' min jgħid li t-Transend u l-Canada Post huma kumpanniji li bażikament m'għandhomx xi history pattern  twil  behind them – dawn it-tnejn nibtu mill-parent company tagħhom – pero` it-tnejn irnexxielhom li they move away from the core business of the traditional mail  għal aspetti oħra u anke jpoġġu lilhom infushom fuq il-mappa f'dak li huwa parcel services u f'dak li huwa courier services, servizz li sfortunatament sal-lum il-posta tagħna m'għandhiex xi strength qawwi fih.  Fil-fatt  dan ħareġ mid-due dilegences li għamlu ż-żewġ azjendi.  

It-tieni mistoqsija li staqsejna lilna nfusna u ridna nsibu tweġiba għaliha kienet kemm dawn kienu kapaċi jagħtu konsulenza u jgħinu lil ħaddieħor jirriforma.  Jekk wieħed iħares lejn il-profil taż-żewġ kumpanniji jara li dan huwa wieħed verament estensiv.  Is-Sur Ellul diġa` semma li n-New Zealand Post għandha preżenza b'xi mod jew ieħor -  u se ngħid b'liema mod ukoll -  fi 43 kumpannija madwar id-dinja kollha u xejn inqas il-Canada Post.  Il-preżenza  li għandha n-New Zealand Post hija fis-sens li tat consultancy u anke għenet azjendi jirriformaw kemm f’dak li huwa supply of equipment  kif ukoll f’dak li huwa delegated management contract għaliex mod li tissuġġerixxi l-mediċina u mod ieħor li tapplikaha fuq azjenda li int qed tmexxi.  

Hemm ukoll it-track record  u l-milestones  li laħqu dawn iż-żewġ azjendi 'l hinn minn pajjiżhom. Din ukoll ikkonvinċietna li they’ve scored points u dan ikkonfermah – u allura niġi għat-tielet punt –  il-World Bank li kull tant żmien jara u jidħol f'ċerti setturi ta' l-ekonomiji.  F'dan il-każ rapport li aħna akkwistajna kien analizza the postal industry in an internet age  u forsi ‘l quddiem nistgħu anke nagħtu kopja ta’ dan.  Din id-darba  it so happened  li semma lit-Transend li hija waħda minn dawk id-ditti postali li kienet strumentali li tagħmel riforma radikali u drastika fi Trinidad  and Tobago  u l-messaġġ li għadda u l-kontenut li joħroġ minn dan ir-rapport huwa wieħed li hija azjenda li fil-missjoni u t-task  li kellha fi Trinidad and Tobago kienet the company of excellence. 
Bħala MIMCOL rajna wkoll mhux biss il-kapaċita` li jagħtu consultancy  u li japplikaw dik il-consultancy hands on  imma anke  the financial strength.   U hawnhekk ħarisna lejn żewġ sorsi; the usual D&B report, u peress li kemm fil-każ tat-Transend kif ukoll tal-Canada Post International huma azjendi  mingħajr history  twila u huma t-tnejn eżentati li jiffajljaw l-accounts  tagħhom mal-company offices tagħhom kellna niffokaw fuq the financial strength -  qed nitkellem akkwantu ta’ D&B – tal-mother companies  tagħhom.  Hawnhekk ukoll irriżultalna  li d-D&B tan-New Zealand Post ma kien xejn inqas minn 583 u another excellent report  min-naħa tal-Canada Post.  Pero` dak xorta ma qatgħalniex l-għatx, fis-sens li kemm hi b'saħħitha l-omm ma jfissirx li hi b'saħħitha l-bint jew l-iben u tlabna wkoll u ndagajna  u dħalna fl-accounts  taż-żewġ ditti minn fejn rajna li l-performance  tagħhom f’dak li huwa annual profitability kien wieħed sod.  Fil-fatt it-Transend, fis-sena li tagħlaq March 2001, irrapportaw  a net profit before tax of USD30 million.   

Rajna wkoll kemm dawn  id-ditti huma tajbin fis-sens li huma kumplimentari u hawnhekk ħareġ li fl-aħħar tal-ġurnata l-viżjoni tagħhom kif jaraw li għandhom jieħdu that extra mile  kien dak li ridna aħna; ir-riskju li lesti jieħdu magħna biex navvanzaw.  Għalhekk  meta wżinna kollox ma' kollox minn dawn il-ħames jew sitt punti ħareġ il-profil taż-żewġ azjendi.  

Rigward il-credit rating ngħid biss li Standards and Poor’s  ipoġġi lit-Transend bħala the third best postal administration  u jpoġġihom saħansitra  second best  to UBS, warajhom tiġi l-Fed Ex u ditti oħrajn.  Jiġifieri aħna rrikkorejna għal Standard and Poor’s bħalma għamilna għad-D&B.

Rigward ix-share valuation, kif għedt, ġejna mitluba nagħmlu dan mill-privatisation unit, u  jien,  as Mario Mizzi, peress  it so happened that I was deputy chairman tal-Maltapost,  tajt il-kontribut tiegħi pero` x-share valuation  as such għamluha riżorsi oħra fi ħdan il-MIMCOL.  

L-iskop tal-valuation  kien li nivvalutaw a minority stake  fil-kumpannija.  Is-sors ta' l-informazzjoni kien prinċipalment id-draft audited accounts tal-Maltapost  as at end of September 2001  u x-share valuation  li kienet saret ftit xhur qabel meta l-MIMCOL kienet ġiet mitluba tagħmel dan mill-gvern.  Bħala sors ta' informazzjoni ovvjament  wieħed kellu jħares lejn il-memorandum and articles, ir-restrictions li wieħed irid jieħu ħsieb meta jagħmel share valuations  bħal dawn u anke lejn l-operat tal-kumpannija għaliex dak jiddetermina l-operation environment  u allura jiddetermina wkoll konsiderazzjonijiet li wieħed irid jieħu  meta jasal biex jagħżel  il-metodu tal-valuation.   Issa ħalli niġi għall-metodu.

Hawnhekk m’iniex se nkun tekniku  għaliex ma rrid indejjaq lil ħadd minnkom imma se ngħaddihom malajr.  Fil-fatt hemm żewġ  bażijiet; in-net assets basis u l-earnings basis.  Nista’ ngħid mal-ewwel li għażilna the net assets basis u se se ngħid għalfejn eliminajna l-earnings basis.  L-earnings basis hija l-mudell fejn int tipprova, abbażi ta’ numru ta’ konsiderazzjonijiet, the history of the profitability record u anke l-prospett li l-Maltapost għandha li tagħmel profitt.  

Issa hawnhekk wieħed irid jitlaq billi jgħid li l-ħajja tal-corporate identity tal-Maltapost hija twila daqskemm hija dik tal-Canada Post u tat-Trasend għaliex din nibtet f’Mejju ta’ l-1998 u allura ma kellniex il-lussu ta’ historic pattern of profitability imma kellna biss two audited accounts and a draft audited accounts.  Ta’ min wieħed jgħid ukoll li fl-ewwel sena li l-kumpannija bdiet topera - l-accounts kienu qed jirrapportaw a period starting from May 1998 to September 1999 - il-kumpannija għamlet an operating loss of Lm177,000 imbagħad fis-sena li għalqet Diċembru 2000 il-kumpannija għamlet an operating profit of Lm202,000.  Din iċ-ċifra ta’ l-aħħar hija a net figure after an abnormal item li kienet somma ta’  Lm258,000 li l-kumpannija kienet ilha tistenna mil-Libya.  Jiġifieri biex aħna jkollna an even pattern of performance dik ridna neliminawha.  Fis-sena mbagħad li għalqet Settembru 2001 u abbażi tad-draft accounts – dak  iż-żmien li konna qegħdin nagħmlu l-valuation, l-accounts kienu għadhom qed jiġu audited – il-kumpannija għamlet an operating profit of Lm113,000.  Issa ħalli nispjega ftit x’ġiegħel lill-kumpannija tagħmel dan il-profitt.

Bażikament il-profitt kien ferm iżjed minn hekk imma at that point il-kumpannija kellha tagħmel provision għall-pensions’ liability.  Jekk tiftakru, meta l-kumpannija nibtet f’Mejju 1989, numru ta’ ħaddiema li kienu mal-gvern marru mal-Maltapost.  Fost dawn il-ħaddiema kien hemm dawk li daħlu mal-gvern prior 1979 u allura għandhom id-dritt li upon retirement jieħdu somma plus li every year jieħdu an annuity.  At that point in time kellna l-privileġġ ta’ l-informazzjoni li kienet ġabet il-kumpannija tramite konsulenti li kienet qabdet hi, Pricewaterhouse Coopers, li kienu għamlu eżerċizzju fejn stabbilixxew li l-kwestjoni ta’ pensions’ liability ma kenitx kwestjoni li twarrab somma annwali, imma l-international accounting standards  tirrikonoxxi bl-eżatt li at that moment in time dak huwa liability  and you have to recognise it in the accounts.  Allura dak l-impatt tal-pensions fund wassalna biex nirraportaw an operating profit of Lm113,000.  

Mr Chairman, għedt dan kollu għaliex meta taqla’ minn hemmhekk l-abnormal items issib pattern ta’ operating loss in year one of Lm177,000 to a profit of Lm202,000 in the second year and a profit in the third year ending September 2001 of Lm113,000.  Jiġifieri l-pattern kien wieħed bumpy pero` apparti dan aħna ħarisna wkoll lejn l-operating environment tal-kumpannija u l-operating environment tista’ tgħid huwa dictated minn tliet fatturi li fl-opinjoni tagħna huma mportanti; l-ewwelnett li l-kumpannija qed issofri increase in its cost structures u predominantly mill-payroll costs tagħha – l-ikbar cost centre li għandha huwa l-payroll u l-payroll cost ħa żvolta għall-agħar is-sena li għaddiet meta l-ħaddiema tal-kumpannija bdew igawdu b’increases ta’ 12% li allura it impinged negatively on the bottom line tal-kumpannija -  li l-kumpanija trid tagħmel investments li fl-aħħar tal-ġurnata jfissru spejjeż and they too impinge negatively on the bottom line; u li l-core business tal-kumpannija is the mail u m’għandhiex strength in the courier or the parcel sector.  U anke fil-qasam tal-posta, which I would say is 90% to 95% of the revenue stream tagħha, il-kumpannija qed tara daqsxejn ta’ slump fis-sens li qed tħoss il-kompetizzjoni from the electronic communication.  

Jiġifieri l-pattern, dawn it-tliet fatturi, u l-fatt li qed tagħmel valuation ta’ kumpannija fejn mhux biss tħares lejn il-passat u l-preżent imma anke lejn il-futur li hawnhekk jiddependi mill-partner li trid iddaħħal biex jgħinek tagħmel dak l-extra mile, wassalna biex fid-diskrezzjoni tagħna – f’kull share valuation l-accountant, tajjeb jew ħażin, għandu d-diskrezzjoni tiegħu – nagħżlu n-net assets basis u neliminaw l-earnings basis.  Irridu nżommu wkoll f’moħħna li l-iskop tal-valuation huwa to assess a minority stake u meta jkollok sitwazzjonijet bħal dawn fejn m’għandekx projected profitability pattern sod u costs dejjem telgħin, il-prattika hija li ddur fuq an asset based valuation, u proprju dak huwa li għamilna aħna.  

Il-punto di partenza tagħna kien September 2001 and at that point in time in-net worth tal-kumpannija kien Lm1,787,622 li huwa marġinalment inqas mix-share capital ta’ Lm1.8 million tal-kumpannija u li jekk taħdimha tiġi preċiżament 99c.  Wieħed irid iħares ukoll lejn il-balance sheet tal-kumpannija li at that point in time kienu joħorġu żewġ affarijiet minnha; il-goodwill li kienet Lm300,000 li min ħadem fuqha deherlu li għandha tibqa’ - normalment meta wieħed jagħmel share valuation jista’ jagħmel discounting tal-goodwill imma meta rajna li l-partner kien se jidħol b’liċenzja għal 12-il sena ddeċiedejna li kellha tibqa’ – u d-differed taxation li hawnhekk qed tammonta għal Lm223 u tispjega d-differenza li semma s-Sur Ellul bejn id-99c u s-86c.  Issa ħalli ngħid kif jinqala’ d-differed tax.  

Dan normalment jinqala’ fuq tliet aspetti; it’s a timing difference of accounting  bejn it-taxxa u l-kumpannija u jista’ jinqala’ akkwantu ta’ provisions li tista’ tagħmel, bħal bad debts, depreciation, jew f’dan il-każ, il-pensjoni. L-impatt kbir hawnhekk fuq dan id-differed tax kien il-pension fund.  Issa meta għamilna l-kwadru ta’ l-earnings basis l-earnings potential ma ħariġx u allura the first taxation as an asset ġie daqsxejn questionable għaliex inti tieħu l-benefiċċju tat-taxxa meta u jekk tagħmel profitt.  U allura aħna rajna x’seta’ jkun the worst case scenario.  Dan kien li wieħed jaqla’ dak id-differed tax minn hemmhekk, u meta għamilna hekk, in-net worth tal-kumpannija divided by the number of shares ġie 87c.   Jiġifieri għandna x-share price ta’ bejn 87c u 99c u attwalment begħniehom bil-Lm1.25c.

  THE CHAIRMAN:  Ikun possibbli li tagħti lill-Membri tal-Kumitat kopja tal-workings tal-valuation u anke ta’ l-aħħar accounts, anke jekk huma in draft form? 

  IS-SUR MARIO MIZZI:   No problem.  Nibagħtlek kopja kemm tad-draft ta’ dak iż-żmien u anke ta’ din id-darba.

  THE CHAIRMAN:   L-Onor. Mangion.  
  ONOR. CHARLES MANGION:  Sur Mizzi, minn dak li għedt jidher li kieku ħadt l-earnings basis, ix-shares kienu jiġu ħafna inqas.   Waħda mill-costs kbar tal-Maltapost kienet il-payroll.  L-ammont ta’ ħaddiema fil-Maltapost minn meta ġiet imwaqqfa fl-1998 sa l-2001 żdiedu year on year jew baqgħu l-istess?  

  IS-SUR FRANK DIMECH:   Jekk niftakar sew, minn meta ġiet imwaqqfa sal-lum kien hemm xi tnaqqis, pero` mhux kbir; madwar 50 jew 70 ruħ. 

  ONOR. CHARLES MANGION:  By natural wastage?

  IS-SUR FRANK DIMECH:   Ukoll imma mhux biss; kien hemm minnhom li marru mal-gvern.  Pero` hemm 50 ruħ li qegħdin on an annual contract.

  ONOR. CHARLES MANGION:  Min kien il-konsulent li kien qed jgħinkom fix-shortlisting tal-kumpanniji?

  IS-SUR FRANK DIMECH:   Is-Sur Mario Galea mill-MSD.

  ONOR. GEORGE HYZLER:   Sur Dimech, tista’ forsi tispjega x’kien ir-role ta’ l-MSD f’dak l-istadju?  

  IS-SUR FRANK DIMECH:   Dan huwa konsulent espert f’dan il-mestier, jaħdem ma’ l-MSD u aħna tkellimna magħhom għaliex ma kellniex nies biżżejjed li kienu esperti fuq is-suġġett.   

  THE CHAIRMAN:  L-Onor. Joe Debono Grech.

  ONOR.  JOE DEBONO GRECH:  Il-ħaddiema li hemm jaħdmu mal-Maltapost bħalissa, se jiġu on definite contract meta jmorru mal-kumpannija l-ġdida jew kulħadd se jibqa’ kif inhu?

  ONOR. GEORGE HYZLER:  Ippermettuli ftit.  Jien ma nixtieqx li lill-persuni li ġew mistiedna hawnhekk nagħmluhom domandi li jmorru oltre mill-agreements li ntlaħqu.

  ONOR. JOE DEBONO GRECH:   Jien fuq l-agreement li ntlaħaq qed nitkellem.  F’paġna  3 ta’ l-agreement hemm miktub li “recruitment of any personnel except for those required for postal delivery service ...”.
  ONOR. GEORGE HYZLER:   Imma dak japplika għall-perijodu sakemm jiġi ffirmat l-agreement.  
  ONOR. JOE DEBONO GRECH:   Jien qed nistaqsi jekk din il-kumpannija ġdida hijiex se żżomm lill-ħaddiema kollha li hemm illum u jekk dawn humiex se jibqgħu bl-istess kundizzjonijiet.

  ONOR. GEORGE HYZLER:   L-ewwelnett ma twaqqfet ebda kumpannija ġdida; il-kumpannija baqgħet l-istess.  L-unika ħaġa li tbiddlet hija li llum hemm persentaġġ ta’ l-ishma li huwa ta’ xi ħaddieħor, tat-Transend.  

It-tieni ħaġa hija li hemm management agreement mat-Transend u li fih m’hemm l-ebda agreement li jolqot direttament lill-ħaddiema.

  ONOR. JOE DEBONO GRECH:   Jiġifieri se jibqa’ kollox kif inhu f’dak li jikkonċerna l-ħaddiema?  Jien dak li jinteressani.

  THE CHAIRMAN:   Ippermettuli ftit.  Onor. Hyzler, b’żieda ma’ dak li qed jgħidu l-kollegi tiegħi, jidhirli li f’intervista li ta s-CEO tat-Transend,  li issa se jkun is-CEO tal-Maltapost – I stand to be corrected għaliex m’għandix il-cutting hawnhekk –  qal li affarijiet li jolqtu lill-ħaddiema se jiġu determinati once li jkun completed u finalised il-business plan.  Huwa korrett dan jew le?

  ONOR. GEORGE HYZLER:  L-ewwelnett jekk se naqraw l-agreement, naqrawh tajjeb.   L-artiklu li rrifera għalih l-Onor. Debono Grech jitkellem dwar new contracts.  Issa jekk indawru l-paġna u nħarsu lejn artiklu 3 (3) naraw li dan jgħid li “Maltapost shall not, without prior written approval of Transend change the conditions of service of its personnel”.  Jiġifieri dawk li qegħdin hemm iridu jibqgħu kif inhuma.  L-artiklu li qed jirriferi għalih l-Onor. Debono Grech jitkellem dwar recruitment of new personnel.  Voldieri dak li huwa tad-definite time contracts for a period not exceeding one year jirriferu għal impjegati ġodda.  Dwar l-impjegati eżistenti hemm commitment li ma jinbidlux il-kondizzjonijiet tagħhom.  

Mr Chairman, qed nintervjeni għaliex lili tinkwetani l-istampa; ma jmorrux jaqbdu din u jagħmluha fatta.  (Interruzzjonijiet)  Għandi esperjenza; issa ili kważi tliet snin u bdejt nixjieħ ukoll!  Jiġifieri nixtieq nagħmilha ċara li l-commitment li hemm huwa li l-Maltapost m’għandhiex, mingħajr agreement mat-Transend, tidħol f’kuntratti ġodda ta’ iktar minn Lm100,000 fis-sena, iddaħħal impjegati ġodda ħlief fuq kuntratt u ma tbiddilx il-kondizzjonijiet tal-ħaddiema eżistenti.

  ONOR. JOE DEBONO GRECH:   Jiġifieri kulmin se jidħol ġdid b’kuntratt irid jidħol.

  ONOR. GEORGE HYZLER:   Iva, min jidħol ġdid b’kuntratt.  Imma fin-natura tagħha din hija transitorja; its an interim arrangement.  

  THE CHAIRMAN:  Is-Sur Dimech xtaq jagħmel xi kumment.

  IS-SUR FRANK DIMECH:  Fil-fatt li kont se ngħid huwa li l-arranġament li hemm japplika għal minn meta bdejna ninnegozjaw sakemm iffinalizzajna.  Jekk ma jsirux dawk it-tip ta’ artikli tkun tista’ tibdillu l-fiżjonomija tal-kumpannija f’dak il-perijodu ta’ żmien.  Jiġifieri dak l-artiklu qed jirriferi għal dak iż-żmien mhux għal meta bdejna l-operat bis-CEO il-ġdid.   Issa dak l-artiklu huwa maqtugħ. 

  ONOR. JOE DEBONO GRECH:  X'jiġifieri maqtugħ?

   ONOR. GEORGE HYZLER:  Għaliex dak l-artiklu jgħodd biss fil-perijodu between the date of the contract and the date of employment of the CEO.

 ONOR. JOE DEBONO GRECH:  Jiġifieri l-ħaddiema li deħlin ġodda se jkunu on a contract basis?

  IS-SUR EMANUEL ELLUL:  Mr Chairman, forsi nista’ nispjega ftit jien kemm minn din l-esperjenza kif ukoll minn esperjenza ta' privatizzazzjonijiet oħra.   Meta inti tkun qed tinnegozja kuntratt -  f’dan il-każ aħna bdejna ninnegozjaw f'Novembru -  il-kumpannija li tkun qed tinnegozja magħha tkun taf x'inhi l-pożizzjoni tal-kumpannija tiegħek; x'inhuma l-commitments  li għandha u kemm huma l-impjegati.  Għalhekk, bħala safeguard  biex inti fl-aħħar mument ma tgħabbihiex, per eżempju, billi timpjega xi 50 ruħ oħra, tintrabat li sakemm isir l-agreement – f’dan il-każ sakemm ikun hemm is-CEO tagħhom li jkollu say jekk humiex se jieħdu mpjegati iżjed jew jekk humiex se jidħlu f'ċerti commitments  - ma ċċaqlaq xejn.  Meta mbagħad daħal iċ-chief executive officer tagħhom fl-1 ta' Frar, dawk il-kundizzjonijiet spiċċaw għaliex il-Maltapost bdiet taħdem regolari bħal qabel u jekk issa trid tagħti kuntratt ta' Lm0.5 miljun m'hemm xejn xi jżommha għaliex għandha l-bord tagħha b'żewġ rappreżentanti tat-Transend fuqu u hemm is-CEO li ovvjament jista' jagħti pariri u jieħu parti fid-deċiżjonijiet.  

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, jekk fhimtu sew is-Sur Ellul  qal li qabel ma l-privatistation unit tintrabat li tieħu xi deċiżjoni trid iġġib l-approval  tal-Ministru tal-Finanzi.  Allura meta mill-venture oriġinali tagħha li tmur tixtri  a point of sales system, il-Maltapost biddlet l-istrateġija, kien hemm xi stadju fejn ħadet l-approval  tal-Ministru jew tal-kabinett?  

  ONOR. GEORGE HYZLER: Mr Chairman, fl-introduzzjoni tiegħi jien assumejt ir-responsabbilta`  politika għall-parti operattiva.  Sa dak il-punt il-bord tal-Maltapost -  meta qed tgħid il-bord qed nirriferi partikolarment għaċ-chairman - kien jiddiskuti direttament miegħi stadju bi stadju sakemm wasalna fil-punt fejn id-diskussjoni mmatturat biżżejjed li setgħet tiġi riferuta lill-privatisation unit għaliex ovvjament kien hemm biżżejjed  biex taħdem għall-privatisation.  Pero` għal dak li għandu x'jaqsam ma' l-iżvilupp ta' l-idea mill-point of sales  jew il-counter-automated system  għal diskussjoni dwar privatizzazzjoni, il-punt ta' riferenza politika kien il-Ministeru għas-Servizzi Ekonomiċi u f'dak il-każ jien, li kont inżomm laqgħat regolarment, mill-inqas darba fil-ġimgħa.  

  IS-SUR FRANK DIMECH:  Jekk tippermettuli xtaqt ngħid li aħna ma nnegozjajna xejn u ma’ ħadd sa dak il-mument.  

  ONOR. CHARLES MANGION: Iva, imma identifikajtu ma’ min stajtu tinnegozjaw.  Issa  wieħed mill-kriterji li speċi qaleb favur it-Transend kien il-fatt li dawn ħallsu għax-shares,  pero` fl-istess waqt il-flus ma ħadhomx il-gvern jew il-MIMCOL imma reġgħu marru lura fil-Maltapost.  Dan ifisser li llum il-MIMCOL hija kreditriċi tal-Maltapost għall-ammont ta’ Lm490,000 jew inkella dawk il-flus se jkunu investiment lura ... ? Għax il-flus marru għand il-MIMCOL u l-MIMCOL reġgħet tefgħathom fil-Maltapost.  Dawk qed jitqiesu bħala loan  fil-Maltapost jew inkella re-investment biss?  

  ONOR. GEORGE HYZLER:  Bl-istess argument li t-Transend tieħu 35% minnhom jekk inti tillikwida u tbigħ kulma għandek, se tieħu 35% inqas mill-consultancy fee tagħha għax hi stess se terġa' tħallashom.  Voldieri bl-istess raġunament -  li ovvjament m’huwiex wieħed feliċi ħafna -  il-consultancy fee  li qed tħallas il-Maltapost lit-Transend, it-Transend qed tħallas 35% minnhom.  

  ONOR. CHARLES MANGION:  Imma kull pagament ulterjuri li se jkun hemm se jerġa’ jmur fil-kumpannija.

  IS-SUR MARIO MIZZI: Hawnhekk qed inwessgħu  l-base  tax-share capital  tal-kumpannija.

  THE CHAIRMAN: Hawn iżjed kummenti? Jien naħseb li in the absence  ta' l-accounts li għad iridu jiġu ċċirkolati - ikun tajjeb li sa laqgħa oħra l-Membri jiskrutinizzawhom - nistgħu nikkonkludu l-laqgħa tal-lum.  Xtaqna li l-laqgħa li jmiss nagħmluha close kemm jista' jkun imma għal ċerti raġunijiet, fosthom li jien se nkun imsiefer fuq xogħol tal-Parlament,  ikollna naġġornaw il-laqgħa għall-20 ta' dan ix-xahar.  

Nirringrazzja lil kulmin ħa sehem fid-diskussjoni u naħseb li l-Membri jaqblu li l-istess persuni li kienu nvitati għal-laqgħa tal-lum  jerġgħu jattendu għal-laqgħa li jmiss.  

L-Onor. Mangion.

  ONOR. CHARLES MANGION:  Xtaqt nistaqsi jekk huwiex possibbli li apparti kopja ta’ l-accounts, niġu mogħtija wkoll kopja tad-due diligence  li sar min-naħa tal-MIMCOL fuq it-Transend.

  IS-SUR MARIO MIZZI:  Nibagħtulkom kopja tagħhom ukoll.

  THE CHAIRMAN:  Kien hemm ukoll il-punt li għamel l-Onor. Gatt li forsi jkun tajjeb li jkollna kemm id-draft accounts  li fuqhom saru l-valuations plus il-finalised accounts  li kellkom since then.  Nirringrazzja lil kulħadd.  

Fit-8:20p.m. il-Kumitat aġġorna.

